
naiv è il spendrament 
als territoris da skis 

en il Grischun
v da la fin d’emna è in spendra-
er blers territoris da skis en il Gri-
uschia a Breil-Vuorz-Andiast ed a 
. Ma er il territori da skis sin il 
rüesch ha pudì avrir las portas. En 
a è la naiv bainvegnida. Uschia tar 
dicularas Breil Vuorz Andiast nua 
hanuns da naiv n’avevan betg pu-
nir mess en funcziun pervi da las 
aturas autas. Uss è la naiv arriva-
eat Zenklusen, responsabel da las 
ularas Breil Vuorz Andiast, è opti-
ch’ils deficits dal cumenzament da 
un pon anc vegnir prendids suen-
e las finamiras pon vegnir cuntan-
.
ils firads da Nadal n’han ils runals
tgeras da las pendicularas da Mu-
g pudì vegnir averts. Las pendicu-
 Mustér na possedan era betg cha-
a naiv. En il decurs dal schaner èsi
saivel d’avrir l’emprima pista dal
i e cun la naiv er la segunda pista,

ha ditg il directur da las pendicularas Mu-
stér Rudolf Büchi. Uss stoppian las pistas
dentant l’emprim vegnir segiradas encun-
ter las lavinas, ha ditg Büchi. Sulet il runal
il pli sisum il territori da skis a Mustér na
po il mument betg vegnir avert, il motiv è
che la naiv dal november manca ed il ru-
nal è en in territori fitg grippus e maina sin
prest 3000 meters sur mar.

Perfetga n’è la situaziun natiralmain 
betg anc. Spendrada è la stagiun d’en-
viern era betg cun la naiv dals davos dis, 
ha ditg la pledadra da las pendicularas 
Brambrüesch Manuela Seeli. Perquai gia-
vischa Seeli uss anc in zic naiv ils proxims 
dis. «Uss anc 50 centimeters naiv e du-
rant las fins d’emna e las vacanzas sulegl 
e tschiel blau. Quai fiss il pli optimal», ha 
ditg Seeli ad RTR.

Trenar per il seracas
Persunas en ina lavina ston vegnir salva-
das uschè spert sco pussibel. Las persunas 
che vegnan clamadas ston esser scoladas 
bain. Perquai vegni regularmain trenà il 
seracas. D’enviern, sche persunas rivan 
en ina lavina, è il Salvament alpin svizzer 
sper la Rega quels che vegnan clamads 
sco emprims per chattar las persunas. 
Oravant tut sche l’aura na lubescha betg 
da sgular. Esser pronts per tals cas è per-
quai fitg impurtant. En il territori da Pi-
scha a Tavau ha giu lieu in curs da salva-
ment la davosa fin d’emna nua che tut ils 
manaders da las differentas staziuns da 
salvament en il Grischun han trenà il se-
racas. 

Mo anc quest onn sa 
vilentar u sa legrar cun 

«Giacobbo/Müller»
Viktor Giacobbo e Mike Müller termi-
neschan lur emissiun da satira «Giacob-
bo/Müller» sin la fin dal 2016. Ils dus 
moderaturs sa deditgeschan en il futur ad 
auters projects, ha communitgà Radio e 
Televisiun Svizra SRF. L’emissiun saja 
stada dapi ch’ella existia in fitg grond suc-
cess. «Giacobbo/Müller» è da vesair dapi 
il schaner 2008 mintgamai la dumengia 
saira. Sco raschun per chalar cun l’emis-
siun inditgescha Viktor Giacobbo: «Da-
pi ch’jau hai intervegnì che cusseglier fe-
deral Johann Schneider-Ammann na 
guarda betg noss’emissiun na fa tut quai 
betg pli in senn per mai.» E Mike Mül-
ler: «Jau ma legrel d’avair suenter la fin da 
l’emissiun dapli temp per passentar il 
temp ensemen cun Viktor.»

Furmaziun da 
medis d’assistenza

Il chantun Turitg vegn er a sa participar
a la cunvegna interchantunala da fur-
maziun da medis d’assistenza en ils ospi-
tals. Fin uss han tschintg chantuns rati-
fitgà la cunvegna, tranter quels er il
chantun Grischun. Il parlament chan-
tunal da Turitg ha approvà ina partici-
paziun al concordat interchantunal.
Tranter auter vul questa cunvegna che
mintga chantun paja per mintga medi
d’assistenza 15 000 francs als ospitals.
La cunvegna vegn dentant pir realisada
cura che 18 chantuns vulan far part dal
concordat. Fin uss han tschintg chan-
tuns ratifitgà la cunvegna.

Schliaziun perfetga 
na datti betg

Cun in’iniziativa vul la pcd far fin als 
dischavantatgs fiscals per pèrs maridads. 
Anc adina pajan var 80 000 pèrs tar la 
taglia federala in uschenumnà chasti da 
la maridaglia, quai malgrà ch’il tribunal 
federal ha valità che quest dischavantatg 
saja cuntrari a la constituziun. L’iniziati-
va da la pcd veglia mo schliar quest cha-
sti da la maridaglia, quai ha ditg il presi-
dent da la Partida cristiandemocratica 
Christophe Darbellay. Ina schliaziun ex-
cluda l’iniziativa numnadamain da 
bell’entschatta, numnadamain da taxar 
separadamain ils conjugals. L’iniziativa 
federala per la lètg e la famiglia vegn ils 
28 da favrer en votaziun, tant il parla-
ment sco il cussegl federal refusan ella.

«Bajegiar ensemen in pajais nov»
Il parlament catalan ha elegì in nov president del pajais

DA GUIU SOBIELA-CAANITZ

� Ils 10 da quest mais han 70 dals
135 commembras  e commembers
dal parlament da la Catalugna (7416
237 olmas) elegì in nov «President de
la Generalitat», pia schef da la re­
genza catalana. I han tschernì il pre­
sident communal da Girona (97 227
olmas). Il num da questa citad fa en­
dament la claustra da Géronde a
Sierre/VS. Ma la schlatta dal nov pre-
sident catalan è linguisticamain anc pli
interessanta. El ha num Carles Puigde-
mont i Casamajó ed è naschì en il vitg
d’Amer en las collinas enturn Girona.
Il num da Puigdemont deriva da dus
substantivs latins che pon valair sco si-
nonims – «Puig» da «podium» e
«mont» da «mons, montis». Il pled
«puigdemont», interpretà sco «puig
d’amunt», muntass «culm da la vart su-
ra», «culm survart». Co e pertge è il figl

dal pastizier d’Amer, maridà cun ina
Rumena, vegnì parsura d’in pajais cun
ina populaziun pli gronda che quella
dal Danemarc?

La Spagna indeblida
L’atun 2015 avevan les elecziuns cata-
lanas dà 72 mandats ad ina maioritad
che leva ina Catalugna independenta.
Aifer quella maioritad na leva la grup-
pa «Candidatura d’unitat popular»
(CUP, 10 mandats) betg reelegir presi-
dent Artur Mas i Gavarró: Ella al re-
proschava sia politica d’austeritad e la
corrupziun da sia partida. Suenter
mais da discussiuns ha Mas renunzià a
reger, e las gruppas separatisticas han
elegì Puigdemont president da la re-
genza. Lez, cun acceptar l’incumben-
sa, ha declerà: «Mia finamira è da ne-
goziar ina ruptura civilisada cun il sta-
di spagnol, en colliaziun cun l’Uniun
europeica e la cuminanza internaziu-

nala, (…) per bajegiar ensemen in pa-
jais nov.» Retg Filip ha refusà da re-
tschaiver la presidenta dal parlament
catalan suenter l’elecziun da Puigde-
mont. Ma la regenza nova ha gia en-
tschavì a pinar la separaziun. Favurai-
vla è la flaivlezza actuala da Madrid, te-
nor il motto irlandais da 1914: «Eng-
land’s difficulty is Ireland’s opportuni-
ty.» Suenter las elecziuns spagnolas da
december 2015 pari impussibel da fur-
mar ina regenza «naziunala»; primmi-
nister Mariano Rajoy vegn lur a stuair
bannir per matg elecziuns legislativas
novas. Tiers vegn che l’impopularitad
da la monarchia crescha: «Ins renfa-
tscha a la sora da retg Filip sia cumpli-
citad cun in delict da fraud fiscal. Ses
process bitta ina glisch sin la corrup-
ziun en il pajais (…). Il scandal (…) ha
fatg in grond donn a la reputaziun da
la monarchia» («NZZ» dals 12 da scha-
ner 2016). Co va quai vinavant?

� FORUM DA VOTAZIUNS

La Svizra è in stadi da dretg – 
Na a l’iniziativa per imponer il repatriament

In appel da las professuressas ed dals professers da dretg

L’iniziativa populara «Per imponer il
repatriament dad esters criminals (in-
iziativa per imponer)» che vegn sutta-
messa a la votaziun dals 28 da favrer
2016 metta repetidamain e massiva-
main igl urden giuridic svizzer en pri-
vel:
– La finamira da l’iniziativa è da sup-
primer cumplettamain il giudicat dal
derschader davart las consequenzas da
delicts penals sin il dretg da dimora
dad esters. Ils tribunals fissan sfurzads
dad exiliar esters, senza resguard sin la
persuna pertutgada, sias relaziuns per-
sunalas u la paisa dal malfatg. Ins scu-
monda uschia al derschader dad adem-
plir sia obligaziun primara da prender
en consideraziun tut las circumstanzas
per cuntanscher ina sentenzia gista.
– Uschia vegnan ils princips essenzials
dal stadi da dretg, garantids en la Con-
stituziun federala, mess da la vart, en
spezial il princip da proporziunalitad,
il princip da la separaziun da las pus-
sanzas e la vigur dals dretgs fundamen-

tals entaifer l’urden giuridic svizzer.
L’iniziativa stat er en cuntradicziun
cun contracts internaziunals, oravant
tut cun la Convenziun europeica dals
dretgs umans e la Cunvegna davart la
libra circulaziun da persunas, sutta-
scritta cun l’Uniun europeica.
– L’iniziativa pretenda tenor ses text
cler da metter en il medem satg persu-
nas estras naschidas en Svizra e creschi-
das si cun nus (Secondos) ed ils turists
criminals. Quai pertutga ina gruppa
impurtanta da persunas giuvnas, cun-
trafa al princip d’egualitad e violescha
noss urden da dretg che sa basa sin la
libertad.
– La Constituziun federala è vegnida
revedida totalmain l’onn 1999 per ren-
der ella legibla e chapibla per las con-
burgaisas ed ils conburgais. Las dispo-
siziuns detagliadas proponidas en l’ini-
ziativa svaliteschan l’iniziativa ad in
simpel manual per exiliar persunas.
– La revisiun dal Cudesch penal svizzer,
decidida dal parlament  per metter en

vigur l’iniziativa per il repatriament, ac-
ceptada dal pievel il november 2010,
rinforza las consequenzas per esters che
sa fan culpaivels tar nus. Ella lubescha
dentant tuttina als tribunals da respec-
tar en il cas singul ils princips funda-
mentals da noss dretg constituziunal.
Ella po entrar en vigur cura che l’inizia-
tiva per imponer è renviada.

La democrazia fundada sin il stadi
da dretg na sa chapescha betg da sasez
e sto vegnir defendida. Perquai appel-
leschan las professuressas ed ils profes-
sers sutsegnads da las facultads da
dretg en Svizra a votantas e votants da
refusar l’iniziativa per imponer il repa-
triament en la votaziun dals 28 da fa-
vrer 2016.

Emprims  segnaders: Andreas Auer (ZH), Paolo 
Bernasconi (TI), Martina Caroni (LU), Bernhard 

Ehrenzeller (SG), Alain Griffel (ZH), Tobias Jaag 
(ZH), Pascal Mahon (NE), Markus Müller (BE), 

Etienne Poltier (VD), Thierry Tanquerel (GE), Da-
niela Thurnherr (BS), Bernhard Waldmann (FR)

RTR uss er cun offerta da SmartTV
� (rtr) Ils 20 da schaner 2016 vegn
lantschà RTR+, l’offerta da SmartTV
da Radiotelevisiun Svizra Ruman­
tscha (RTR). Cun RTR+ èsi pussaivel
da clamar sin la televisiun infurma-
ziuns supplementaras e cuntegns mul-
timedials or da l’internet.

La nova purschida RTR+
RTR+ sa basa sin HbbTV (Hybrid
broadcast broadband TV). Questa tec-
nologia cumbina televisiun digitala
cun l’internet. A moda sumeglianta al
teletext vegnan mussadas infurma-
ziuns supplementaras da l’emettur da
TV.

Cun RTR+ sa laschan consumar (sur
il purtret da TV e cun smatgar il buttun
cotschen dal telecumond) novitads re-
giunalas, naziunalas ed internaziunalas
actualas – per part cun maletgs – e re-
sultats da sport. Era las previsiuns da
l’aura cumparan en preschentaziun gra-
fica. Sin il visur grond pon ins alura
guardar las emissiuns gia emessas sco
Telesguard, Cuntrasts, Cuntrasts dis-

curs, Controvers, Minisguard. Il pro-
gram da Radio Rumantsch ed ulteriu-
ras purschidas da video sco livestreams
e videos da Battaporta vegnan integra-
das en il decurs da l’onn en RTR+.

RTR+ vegn emess sur ils emetturs
da HD da SRF, RSI ed RTS. Tgi che
vul profitar dad RTR+ dovra in appa-
rat da televisiun (Smart-TV) che su-
stegna la tecnologia da HbbTV, in at-
tatg da televisiun correspundent ed ina
colliaziun d’internet da spectrum
lartg. Apparats da TV pli vegls u era
moniturs plats cun attatg da HDMI
pon vegnir equipads cun ina HbbTV-
Set-Top-Box u in receptur digital tar la
Smart-TV.

Tut ils producents d’apparats im-
purtants sustegnan HbbTV. En l’en-
tira Europa offreschan adina dapli
emetturs da TV quest servetsch sup-
plementar. Sper SRF p. ex. ARD, ZDF,
ORF, Pro Sieben, RTL, 3sat, Arte etc.

Ulteriuras infurmaziuns tar RTR+ sut 
www.rtr.ch/rtrplusLa nova purschida RTR+.  MAD

